
 

 

Ákvæði til bráðabirgða  
Þrátt fyrir ákvæði aðalnámskrár um námsmat og matsviðmið í köflum 19-26 skal við einkunnagjöf í 10. 

bekk og gerð vitnisburðar við brautskráningu úr grunnskóla skólaárið 2026-2027 gefa einkunnir í 

tölustöfum í samræmi við eftirfarandi lýsingu.  

I.1 Námsmat   
Grunnskólar eru hvattir til að nota talnakvarðann 1-10 við námsmat á skólaárinu. 

 

I.2 Einkunnagjöf og gerð vitnisburðar við brautskráningu úr grunnskóla 
Við einkunnagjöf og gerð vitnisburðar við brautskráningu úr grunnskóla skal nota talnakvarðann 4-10.  

Gefa skal einkunn fyrir flokka hæfniviðmiða allra greinasviða eins og þau eru skilgreind í köflum 19-

26. Að jafnaði skal gefa eina einkunn fyrir hvern flokk hæfniviðmiða. Einkunnin skal vera byggð á 

heildstæðu faglegu mati á þekkingu, leikni og hæfni nemandans með hliðsjón af hæfniviðmiðum hvers 

flokks og fjölbreyttum matsgögnum en ekki ákvarðast eingöngu sem meðaltal einkunna úr einstökum 

verkefnum eða prófum.  

Gefa skal lokaeinkunn greinasviðs við brautskráningu úr grunnskóla sem er reiknuð sem vegið 

meðaltal lokaeinkunna fyrir einstaka flokka í samræmi við útfærslu á námsmati í skólanámskrá 

viðkomandi grunnskóla. Við þann útreikning er heil tala á milli aðliggjandi einkunna á kvarðanum 4-10. 

Lokaeinkunn greinasviðs skal námunduð að næstu heilu tölu.  

Um námsmat nemanda sem stundar nám samkvæmt einstaklingsnámskrá og gerð vitnisburðar fer 

áfram samkvæmt kafla 9.7.  

Eigi síðar en 10. janúar 2027 skulu grunnskólar birta endurskoðaða skólanámskrá þar sem gerð er 

grein fyrir nánari útfærslu á námsmati í 10. bekk skólaárið 2026-2027. Þar er vægi hæfniviðmiða við 

brautskráningu úr grunnskóla tilgreint í samræmi við leiðbeinandi vægi sem mennta- og 

barnamálaráðuneytið hefur gefið út fyrir skólaárið 2026-2027. Samanlagt vægi flokkanna skal vera 

100%.  

 

I.3 Meginsjónarmið við einkunnagjöf við brautskráningu úr grunnskóla  
Einkunnin 4 merkir að hæfniviðmiðum flokksins hafi ekki verið náð. Skóli gerir þá sérstaka grein fyrir 

hæfni viðkomandi nemanda. 

Einkunnir 5 og 6 lýsa stigvaxandi hæfni á leið að því að hæfniviðmiðum flokksins sé náð. 

Einkunnin 7 merkir að hæfniviðmiðum flokksins hafi verið náð.  

Einkunnir 8 til 10 lýsa stigvaxandi meiri dýpt, öryggi, sjálfstæði og beitingu þeirrar hæfni sem 

hæfniviðmið flokksins ná yfir. 



 

 

Í íslensku, ensku og stærðfræði er einkunnin 7 lágmarksviðmið til að hefja nám á 2. hæfniþrepi í 

framhaldsskóla. Skólaárið 2026-2027 eru matsviðmið fyrir 10. bekk sem koma fram í köflum 19-26 

ekki í notkun. Áfram skal gefa tvær einkunnir vegna list- og verkgreina við útskrift nemenda úr 

grunnskóla, eina fyrir listgreinar og aðra fyrir verkgreinar. 

 


